	
	2023 жылдың 12 мамырда Қазақстан Республикасы Парламенті Мәжілісі Аграрлық мәселелер комитетінің «КӨКӨНІС ШАРУАШЫЛЫҒЫ САЛАСЫНЫҢ ЖӘНЕ СУАРМАЛЫ ЕГІНШІЛІКТІҢ ӨЗЕКТІ МӘСЕЛЕЛЕРІ» бойынша Түркістан облысындағы көшпелі отырысында ТО АШБ басшысы Т.Ү. Оспановтың баяндамасы. 




Құрметті Серік Рахметоллаұлы !
Құрметті мәжіліс депутаттары, әрәптестер !
      Сіздерге 2023 жылғы Түркістан облысында көктемгі дала жұмыстарының барысы, ағын сумен қамтамасыз ету және ағын сумен қамтамасыз етудегі өзекті мәселелер туралы баяндап өтуге рұқсат етіңіздер.

Өздеріңізге белгілі, климаттық орналасу, жұмыс күші тұрғысында Түркістан облысы ауыл шаруашылығын жүргізу үшін ең қолайлы өңірлердің бірі болып табылады.
Облыстың аграрлық секторында 74 мың агроқұрылым жұмыс жасауда, өңірдің 1 млн.-ға жуық ауыл тұрғынының экономикалық әлеуеті ауыл шаруашылығымен тікелей байланысты.

Слайд-1. Ағымдағы жылы ауыл шаруашылығы дақылдарының егіс көлемі 860,0 мың гектарға (2022 ж. – 860,9 мың га) орналастыру жоспарлануда, яғни өткен жылдың көлемінде. Оның ішінде: 

Дәнді дақылдар 318,0 мың га (+4,3 мың га);

Мал азықтық 227,7 мың га (+6,7 мың га).

Көкөніс, бақша, картоп 129,1 мың га (+9,7 мың га);

Майлы дақылдар 73,5 мың га (-6,3 мың га);

Мақта 111,4 мың га (-14,9 мың га);

Бүгінгі күнге, жоспарланған жаздық егістіктің (496,8 мың га.) 418 мың гектары егілді (84%).

	Анықтама: 75,7 мың га масақты дақылдардың 75,2 мың га (99%), 45,8 мың га жоңышқаның 39,1  мың га (85%), 46,5 мың га дәндік жүгерінің 9,9  мың га (21%),              44,9 мың га көкөністің 22,9 мың га (51%), 15,3 мың га картоптың 9,1 мың га (59%), 73,5 мың га майлы дақылдардың 64,0 мың га (87%), 68,9 мың га бақша дақылдарының 30,0 мың га (38%), 111,4 мың га мақта дақылының 2,6 мың га (2%) егілді.



Слайд-2. Көктемгі дала жұмыстарын жүргізуге 48,2 мың тн. (ақпан айына – 13,8 мың тн, наурыз – 13,0 мың тн., сәуір – 11,4 мың тн., мамыр – 10,0 мың тн) жанармай бөлінді. Бөлінген 
34,4 мың тонна жанармайдың құны толығымен төленді, оның 28 мың тоннасы агроқұрылымдарға босатылды. (Бағасы 204-206 л/тг). Босату жұмыстары тұрақты жүргізілуде.

Минералды тыңайтқыштардың құнын субсидиялау бағдарламасына 6,5 млрд. теңге қаржы қарастырылған. Нәтижесінде 497 түрлі минералды тыңайтқыштардың құны               50 % субсидияланып, 331,3 мың гектар егістікті тыңайту жоспарлануда. Қазіргі таңда субсидялауға 1862 өтінім түсіп, 867 өтінімге оң шешім қабылданды (1,1 млрд. теңге). 

Облыс аумағында минералды тыңайтқыштар тапшылығын болдырмау үшін, отандық тыңайтқыш өндіруші ҚазАзот АҚ-мен меморандум рәсімделді. Меморандум негізінде, ҚазАзот АҚ-ның өндірістік қуаттылығын есепке ала отырып, облысқа жалпы көлемі 60,0 мың тонна аммиак селитрасын жеткізу келісілді. Бүгінгі күнге облыс аумағындағы қоймада 18,0 мың тонна минералды тыңайтқыш сақтаулы («ҚазАзот» АҚ Сарыағаш ауданы базасында).


Көктемгі дала жұмыстарын жүргізуге «Аграрлық несие корпорациясы» АҚ арқылы 11,0 млрд. теңге қаржы бөлініп, 1560 ауыл шаруашылығы тауар өндірушілері қаржыландырылды. Ұйымдастыру жұмыстарының нәтижесінде АШТӨ-н несиелендіру жұмыстары облыста алғашқы рет желтоқсан айында басталды. 


Жалпы дала жұмыстары қалыпты деңгейде мерзімінде жүргізілуде.

Слайд-3. Салада еңбек өнімділігін арттыру үшін озық жаңа тәсілдерге басымдылық берудеміз.

Атап айтқанда: 

Облыста қарқынды бау шаруашылығы дамып келеді.
Қазіргі уақытта, облыстағы қарқынды баулардың көлемі 
4,7 мың гектарды құрайды. 

Бұрын, баулардан гектарына 60-70 центнерден өнім алынатын болса, қарқынды баулардан өнімділік 5 есеге артып, 300-350 центнерге дейін өнім жиналуда. 

2027 жылға дейін бұл көрсеткішті 8,2 мың гектарға дейін жеткізу жоспарлануда.

Бұл облыс халқының алма өніміне қажеттілігін 3 есе қамтамасыз етуге мүміндік береді, сондай-ақ, елімізде алма экспортының әлеуетін арттыруға жол ашылады.
Ағын суды тиімді пайдалану, су шығынын төмендету мақсатында ылғал үнемдеу технологиялары ендірілуде. 

Облыста су үнемдеу технологиялары пайдаланатын алқап 27,1 мың гектарды құрайды. 

Оның ішінде, 21 мың гектарға тамшылатып суғару технологиясы, 6,1 мың гектарға жаңбырлатып суғару машиналары орналастырылған. 

Сонымен қатар, облыста жылыжай шаруашылықтарын дамытуға агроқұрылымдардың қызығушылықтары артуда.

Бұл еліміздің халқын жыл бойына жаңа көкөніс өнімдерімен қамтамасыз етуге мүмкіндік береді. 

Қазіргі уақытта, жылыжайлар көлемі 
1 490 гектарды құрайды, немесе республикалық көрсеткіштің 71 пайызы. 

Былтыр өңірдің жылыжай кешендерінен 91 мың тоннадан астам өнім өндірілді. Бұл маусымдық кезеңде республика халқының 42 пайыз қажеттіліктерін қамтамасыз етеді.

Облыс әкімдігінің ұсынысымен, Үкімет тарапынан жылыжай шаруашылықтарын мемлекеттік қолдаудың жаңа тетіктерін қарастыруға қол жеткізіп отырмыз. 

Атап айтқанда, жылыжайлар салу немесе кеңейту жобаларын төменгі пайыздық несиелендіру, гектарлық субсидия, көмір отынын тауар өндірушілерге тікелей жеткізу және фермерлік жылыжайларды стандарттау механизмдерін әзірлеу.

Осы тұста біз жылыжай шаруашылығын дамытуға қолайлы Сарыағаш, Келес, Қазығұрт, Ордабасы, Сайрам аудандарынынан 100 гектардан агроаймақ құрып, 2027 жылға дейін 500 гектар жаңа жылыжай кешендерін жүзеге асыру жоспарланды. 

Слайд-4.  Елдің экономикалық және әлеуметтік дамуы – су қауіпсіздігін қамтамасыз етумен тікелей байланысты. 
Республикадағы суармалы жерлердің төрттен бір бөлігі немесе 552 мың гектары облысқа тиесілі.  

Трансшекаралық өзендерді тиімді пайдалану біз үшін бірінші кезекте тұрған мәселе. Облысымызға тиесілі жылдық су пайдалану лимитінің 63%-ы көрші мемлекеттердің аумағынан келеді. Ал пайдаланылатын судың 83% - дан астамы ауыл шаруашылығына бағытталады (Қалған 17 % балық, өнеркәсіп, ауыз су, экология).
Қазіргі таңда, Шардара су қоймасында 4,7 млрд.м3, Көксарай су реттегішінде 1,4 млрд.м3 су бар. Жалпы суару маусымын қалыпты деңгейде өткізу жоспарлануда. 

Түркістан өңірінде орташа есеппен жыл сайын 
210 млн. текше метр ағын су тапшылығы орын алған болатын. 
Осы мәселені шешу үшін, облыста бір қатар су нысандарының құрылыстары басталып, 2 ірі су нысандары пайдалануға берілді.

1. Сыйымдылығы 18 млн. текше метрді құрайтын «Кеңсай-Қосқорған-2» су қоймасы салынып, нәтижесінде, жылына қосымша 34 млн. текше метр ағын суды жеткізуге мүмкіндік ашылды. 

2. Түркістан магистралды каналының 
59 шақырымын бетондау арқылы жылына 60 млн. текше метр ағын су үнемдеуге қол жеткізілді. 

Каналдың су өткізу құрылымдарына Австралиялық «Рубикон Воутердің» автоматтандыру жүйесі орнатылды.

Айта кететін жағдай, көктемгі тасқын сулардың болу тәуекелділігі таулы аймақтарда жоғары болып табылады.  

Ағымдағы жылдың 2-3 ақпанында жаңбырдың толаусыз жауыы, таулы аудандарда мол қардың еруі салдарынан 
4 ауданда 21 елді-мекеннің 234 ауласында су басу қауіптілігі орын алған болатын. (Кентау (Қарнақ) қаласы мен Бәйдібек (Мыңбұлақ, Қосбұлақ, Шаян, Таңатар, Ынтымақ, Ақбұлақ, Шақпақ, Бірлік), Сауран (Бабайқорған, Абай, Үлгілі, Орангай, Майдантал, Шаға), Ордабасы (Темірлан, Шұбар, Бадам, Шұбарсу).

Жедел атқарылған іс-шаралар: Кептелістегі мұздарды жару, елді мекендерге келген суларды каналдарға дер кезінде бұру нәтижесінде қауіп қатерлердің алды алынды. 

Ендігі кезекте төтенше жағдайлардың алдын алу және артық суды жинап тиімді егістікке пайдалану мақсатында, «Боралдай» (50 млн.м3, жоба құны 15 млрд. тг.), «Бәйдібек ата» су қоймасын салу (68 млн.м3, жоба құны 16,9 млрд. тг.) жобалары әзірленуде.

Бұл жобалар арқылы суару маусымында «Бөген» су қоймасына қосымша 130,0 млн.м3  ағын су жеткізіледі.

«Бәйдібек ата»  су қоймалардың құрылыс жұмыстарын бастауға 2023 жылға Республикалық бюджеттен 5,0 млрд. теңге қаржы қажет.   
Слайд-5.  Аграрлық саланы қарқынды дамытуда жыл-сайын туындайтын ағын су мәселесі жүйелі күрделі проблемаға ретінде қалыптастып отыр.

Мемлекет басшысының тапсырмасы аясында жүзеге асырылып жатқан «Халық үніне құлақ асатын мемлекет» тұжырымдамасы бойынша азаматтарды жеке және қоғамдық қабылдау барысында, ауыл шаруашылығы жөніндегі өтініштері мен пікірлерінің 80 % астамы ағын су мәселесін қозғаумен қатысты болуда.   

Осы тұста, Республикалық меншіктегі су нысандары бойынша облыста құрылысы басталып, аяқталмай қалған су нысандарының салдарынан шаруаларды кепілді ағын сумен қамтамасыз ету мүмкіншілігі болмай, ауыл шаруашылығы өнімдерінің түсімділігінің төмендеуіне әсер етуде. 
Атап айтқанда:

1. Жетісай ауданы «К-30 каналын қайта қалпына келтіру»  жобасы. Жобаның құны: 6,1 млрд. теңге.
2012 жылы жөндеу жұмыстары басталған. 2016-2017 жылдары жөндеу жұмыстары тоқтап қалған. 2018 жылдан бастап қайта жалғасқанымен, 2019 жылдан бері құрылыс жұмыстары тоқтап тұр. Каналдың 25 шақырымы бетондалу керек болса, оның 14 шақырымы, ішкі тармақтарының 175 шақырымы бетондалу керек болса, оның 52 шақырымы ғана бетондалған. Жоспарланған 4 насос станциясының бірде біреуі қойылмаған. Құрылысқа қаралған қаржы 6,1 млрд теңгенің, 
3,6 млрд теңгесі игерілген. Атқарылған құрылыс жұмыстарының жөндеуден өткен бөліктері қайта жарамсыз күйге айналуда. 
Ұсыныс: Су ресурстары комитеті тарапынан жобаға әзірленген қайта түзету жұмыстарын Республикалық Бюджеттік комиссия қарауына ұсынып, мамыр айының соңына дейін мемлекеттік сараптаманың қарауына енгізу.
Нәтижесінде: Каналды толықтай бетонмен қаптау нәтижесінде, 13 034 гектар жердің сумен қамтамасыз етілуі жақсарады.
Слайд-6.  2. Жетісай ауданы «К-28 каналын қайта қалпына келтіру»  жобасы. Жобаның құны: 239 млн. теңге.
«Шаруашылықаралық К-28 каналының ПК-86 дан ПК-145 ке дейін 5,9 шақырымын бетонмен қаптау және канал бойындағы гидроқұрылымдарды қайта құру» жобасының жөндеу жұмыстары 2010 жылы басталған. Аталған каналдың Ш.Ділдәбеков ауылдық округінен өтетін бөлігі (1,9 шақырымы) жөндеуден өткізілмей, аяқталмай қалған. Осының салдарынан төменгі бөлігінде орналасқан 3,0 мың гектар суармалы жерлерге кепілді ағын су жеткізіп беру мүмкіншілігі болмауда және Ш.Ділдәбеков а.о түсында ыза сулар пайда болып, үй іргелік жерлерде су басу фактілері орын алуда.
Ұсыныс: Жобаның өзектілігі кезек күттірмейтін мәселе болғандықтан аяқталмаған құрылыс жұмыстарын заң аясында пайдалануға қабылдау жұмыстарын жүргізіп, күтіп ұстаушы мекеме тарапынан 1,9 шақырымын жыл соңына дейін күрделі жөндеуден өткізу.
Слайд-7.  3. Мақтаарал ауданы «К-20 каналын қайта қалпына келтіру»  жобасы. Жобаның құны: 5,0 млрд. теңге.
2022 жылы Мақтаарал ауданындағы К-20 магистралды каналы жеке меншіктен аудандық коммуналдық меншіктің теңгеріміне сатып алынды. 

Каналдың жалпы ұзындығы 27 шақырым (о.і. жер арық – 5 шқ) Суармалы жер көлемі 10,8 мың гектар. 

Бүгінгі күні каналдың бетондалған бөлігінің тозығы жетіп, гидротехникалық талаптарға сай жұмыс жасамауда. Ал, бетондалмаған бөлігінде каналдың ПӘК 0,65-ке дейін төмендеп, ағын суды кепілді жеткізу мүмкіндігі болмауда.

Қосымша анықтама:
Мақтаарал ауданында 529 дана канал бар (о.і. Республикалық-528 дана, коммуналдық-1 дана) жалпы ұзындығы 1 152 шқ (о.і. Республикалық-1 125 шқ, коммуналдық-27 шқ)
Ұсыныс: Мақтаарал ауданындағы каналдардың барлығын бір қолдан басқару мақсатында К-20 каналын Республикалық меншікке қабылдай отырып, каналды қайта қалпына келтіру жұмыстарына қаржы қарастыру.
Слайд-8.  4. Жетісай ауданы «Машиналық каналды реконструкциялау»  жобасы. Жобаның құны: 14,7 млрд. теңге.

«Машиналық каналдың» 2011 жылы пайдалану берілген кезден бастап, нысанның кешенінде техникалық ақаулардың орын алуы және жобалық көрсеткіштерден қуаттылығы төмендеу салдарынан «Сүлеймен ата» мазараты тұсындағы еңістері құлап, жоспарлы енінен едәуір кеңейіп, бір бетінен мазаратқа екінші бетінен К-30-II каналына жыл сайын қауіп төндіруде. Былтырғы жылы вегетациялық кезеңде барлығы 12 насостың 5-н ғана қосуға мүкіндік болып, 20-23 м3/с ағын су берілді.

Ұсыныс: Машиналық каналдың мәселесін шешу үшін, бірінші кезекте Ислам Даму Банкінен іске асырылатын тік дренажды ұңғымалардың құрылысын, аталған канал аумағынан (территория) басталуын қамтамасыз ету.

Түпкілікті шешу үшін каналды 12 насоспен қоса толықтай қайта қалпына келтіру жұмыстарын жүргізу қажет.
Нәтижесінде: Суару маусымында (вегетация) Достық МК-на қосымша 60 м3/сек ағын су жеткізілетін болады.
Слайд-9.  5. «Қызылқұм магистралды каналын реконструкциялау» (3-кезек) жобасы. Жобаның құны: 
1,7 млрд. теңге.
Бүгінгі таңда - 362,8 млн.тг қаржы игеріліп, каналдың 500 метрі бетонмен қапталған (жоба бойынша 3,8 шақырым бетонмен қапталады). Жоба бойынша құрылыс-монтаждау жұмыстары 2014 жылы басталған. Реконструкциялау уақыты 10 айға жоспарланған. Алайда, реконструкциялау жұмыстары бүгінгі күнге дейін аяқталған жоқ. Қазіргі таңда, Алатау Батыр ауылдық округінің тұсында ыза сулар пайда болып, каналдың гидротехникалық жағдайы нашарлаған.
Ұсыныс: Жобаға әзірленген қайта түзету жұмыстарын Республикалық Бюджеттік комиссия қарауына ұсынып, мамыр айының соңына дейін мемлекеттік сараптаманың қарауына енгізу.

Нәтижесінде: Алатау Батыр ауылдық округінің тұсында пайда болған ыза сулардың алдын алып, каналдың осы бөлігінде болуы мүмкін төтенше жағдайдың алдын алады.

Слайд-10.  6. «Қызылқұм магистралды каналын реконструкциялау»  жобасы. Жобаның құны: 60,0 млрд. теңге.

Қызылқұм магистралды каналының ұзындығы 
106 шақырым, су өткізу қабылеті 200 м3/сек құрайды. Каналдың көлемі үлкен болуына байланысты, каналға босатылған су 1 апта көлемінде толтырылады. Сонымен қатар, каналдың фильтрациялық шығыны 70% құрауда. Салдарынан, «Алатау батыр», «Қызылқұм», «Ақшеңгелді», «Ақалтын» ауылдық округтері аумағында ыза сулар көтеріліп, жердің сорлануы орын алуда. Жыл сайын күрделеніп келе жатқан ағын су тапшылығын ескере отырып, каналдың су өткізу қабілетін азайтып, толықтай бетонмен қаптау қажет.

Ұсыныс: Каналды толықтай бетонмен қаптау бойынша Су ресурстары комитеті тарапынан зерделеу жұмыстарын жүргізіп, қайта қалпына келтіру жұмыстарына жобалық-сметалық құжаттама әзірлеу қажет.
Нәтижесінде: Каналда су шығыны азайып, ПӘК 0,70 ден 0,95 ке дейін артатын болады. 245 млн.м3 су үнемделеі. (жылдық лимиті 980 * 25%=245)
Слайд-11.  7. «Көксарай су реттегішін қайта қалпына келтіру» жобасы. Жобаның құны: 35,0 млрд. теңге.

Көксарай су реттегішінің жалпы су көлемі 
3,0 млрд.м3. Бүгінгі таңда, Көксарай су реттегіші бөгетінің апатты жағдайда болуына байланысты, 1,8 млрд.м3-тан артық су жинау мүмкіндігі жоқ. Аталған көлемнен асырған жағдайда судың фильтрациялық шығыны нормадан 2-3 есеге дейін артып кетеді.

Ұсыныс. Аталған жобаның маңыздылығы кезек күттірмейтін мәселе болғандықтан, Су ресурстары комитеті тарапынан жобалық-сметалық құжаттама әзірлеп, жыл соңына дейін мемлекеттік сараптама қортындысын алу қажет.
Нәтижесінде: Төтенше жағдайдың алды алынып, 
3,0 млрд.м3-қа дейін су жинау мүмкіндігі болады.
Слайд-12.  8. Түркістан облысы Мақтаарал, Шардара және Сауран аудандарының ирригациясы мен дренаждық жүйелерін реконструкциялау (3-фаза). Жобаның құны: 35,0 млрд. теңге.

Мақтаарал, Шардара және Сауран аудандарындағы  ирригация мен дренаждық жүйелеріне көп жылдар бері, күрделі жөндеу жұмыстары жүргізілмеу салдарынан техникалық жай-күйлері нашарлаған. 

Жоба барысында жалпы 1 590 шқ каналдар қалпына келтіріліп, 1 759 шқ қашыртқылар қалпына келтіріліп, 
6 209 дана гидротехникалық құрылымдар күрделі жөндеуден, 59 дана тік дренажды ұңғымалар қалпына келтірілетін болады.

Ұсыныс: Дүниежүзілік банкі қарызы шеңберінде іске асырылатын ИДЖЖ-3 кезеңінің Түркістан облысы үшін маңыздылығы жоғарғы екендігін ескеріп, Су ресурстары комитеті тарапынан жобаға техникалық-экономикалық негіздемелерін қазірден бастау қажет.
Нәтижесінде:  93,0 мың. гектар жердің сумен қамтамасыз етілуі және мелиоративтік жағдайы жақсарады.
Слайд-13.  9. «Түркістан облысында ПК-247-ден ПК-496-ға дейін түркістан магистральды каналын күрделі жөндеу (4 кезең)» жобасы. Жобаның құны: 11,5 млрд. теңге.

Атқарылған жұмыстар: ЖСҚ дайын. 2022 ж. ОБ 
1,0 млн.тг. қаржы бөлінді.  1,0 шқ жер жұмыстары жүргізілді.

Ұсыныс. Аталған жобаның түркістан облысы үшін маңыздылығы жоғары жобалардың бірі екендігін ескеріп, Республикалық бюджеттен ағымдағы жылға құрылыс жұмыстарын жалғастыруға 5,0 млрд.теңге бөлу қажет. ҚР ЭТРМ-ге бюджеттік өтінім ұсынылды.
Нәтижесінде: 29 млн. м3 ағын су үнемделеді және 25 дана гидроқұрылым автоматтандырылатын болады.
Слайд-14.  10. «Арыс магистральды каналын күрделі жөндеу» жобасы. Жобаның құны: 46,0 млрд. теңге.

Атқарылған жұмыстар: ЖСҚ дайын.

Аталған жобаның түркістан облысы үшін маңыздылығы жоғары жобалардың бірі екендігін ескеріп, Республикалық бюджеттен ағымдағы жылға құрылыс жұмыстарын жалғастыруға 7,0 млрд.теңге бөлу қажет. ҚР ЭТРМ-ге бюджеттік өтінім ұсынылды.

Нәтижесінде: жылына 80 млн. м3 ағын су үнемделеді. Су өткізу қабілеті 45 м3/сек тан 60 м3/сек дейін жеткізіледі. 

Слайд-15.  11. «Бөген су қоймасын күрделі жөндеу» жобасы. Жобаның құны: 15,0 млрд. теңге.

Түркістан облысындағы сыйымдылығы 370 млн.м3 құрайтын «Бөген» су қоймасы 1967 жылы салынып, пайдаланылуға берілді. 2021-2022 жылдары «Бөген» су қоймасына көп факторлы зерттеу жұмыстары жүргізіліп, нәтижесінде су қойманың жағдайы қанағаттанарлықсыз деңгейде екендігі анықталды.

Ескертпе: Гидротехникалық талаптарға сәйкес бетонның жарамдылық мерзімі 50 жыл.

Атқарылған жұмыстар: 2023 жылға  ЖСҚ әзірлеуге ОБ 148,0 млн.тг. қаржы бөлінді. ЖСҚ әзірленуде. Жылдың соңына дейін мемлекеттік сараптаманың қорытындысын алу жоспарлануда.
Ұсыныс: 2024 жылға құрылыс жұмыстарын бастуға РБ-тен 5,0 млрд.теңге бөлу қажет.
Нәтижесінде: Ордабасы ауданында 4 ауылдық округты (Бөген, Жеңіс, Қарақұм, Төрткүл), Арыс қаласында 2 ауылдық округты (Дермене, Ақдала) Отырар ауданында 2 ауылдық округты (Ақтөбе, Шілік) және 29,2 мың гектар суармалы жерді су басу қаупінің алды алынады, 66 мың гектар суармалы жерге кепілді ағын су жеткізіледі.
Слайд-16.  12. «Қосқорған су қоймасы күрделі жөндеу» жобасы. Жоба құны: 7,0 млрд. теңге.

Түркістан облысындағы сыйымдылығы 37,2 млн.м3 құрайтын «Қосқорған» су қоймасы 1982 жылы салынып, пайдаланылуға берілді. 2021-2022 жылдары «Қосқорған» су қоймасына көп факторлы зерттеу жұмыстары жүргізіліп, нәтижесінде су қойманың жағдайы қанағаттанарлықсыз деңгейде екендігі анықталды. 

Ескертпе: Гидротехникалық талаптарға сәйкес бетонның жарамдылық мерзімі 50 жыл.
Атқарылған жұмыстар: ЖСҚ әзірленуде. Ағымдағы жылдың шілде айына дейін мемлекеттік сараптаманың қорытындысын алу жоспарлануда.

Ұсыныс: 2023 жылға құрылыс жұмыстарын бастуға РБ-тен 1,0 млрд.теңге бөлу қажет

Нәтижесінде:  Сауран ауданына қарасты 4 елді мекенді және Түркістан қаласын су басу қауіпінің алды алынады.
Құрметті Мәжіліс Депутаттары ! Жоғарыда аталған жобалардың ұзақ уақыттан бері оңды шешімін таппауы, ауыл шаруашылығы тауарын өндірушілердің наразылықтарын тудыруда.

Сіздерден көтеріліп отырған мәселенінің еліміздің азық-түлік қауіпсіздігіне тигізетін маңыздылығын ескере отырып, Республикалық бюджеттен су нысандарының құрылысы мен қалпына келтіру жұмыстарына Республикалық бюджеттен тиісті қаржылардың бөлінуіне оңды ықпал етуіңізді сұранамын. 
НАЗАРЛАРЫҢЫЗҒА РАХМЕТ !

